
ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 30-Ի ԹԻՎ 979 Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները, ինչպես նաև «Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքի 11-րդ հոդվածի 3-րդ մասը՝ Հայաստանի Հանրապետության կառավարությունը որոշում է. 
1․ Հայաստանի Հանրապետության կառավարության 2011 թվականի հունիսի   30-ի «Հանրային տվյալների բազաների ցանկը, այդ տվյալների բազաներից Հայաստանի Հանրապետության տարածքում գործող վարկային բյուրոներին տրամադրվող տվյալների տեսակները, ծախսերի փոխհատուցման հարցը, տվյալների տրամադրման կարգը, պայմանները և տրամադրման համար պատասխանատու մարմինները սահմանելու մասին» թիվ 979-Ն որոշման (այսուհետ՝ Որոշում) մեջ կատարել հետևյալ փոփոխությունները․
1) Որոշման հավելվածի 3-րդ կետի 3-րդ ենթակետից հանել «կառավարությանն առընթեր» բառերը:
2) Որոշման հավելվածի 9-րդ կետում «Հայաստանի Հանրապետության կառավարությանն առընթեր պետական եկամուտների կոմիտեն» բառերն փոխարինել «Հանրապետության Հանրապետության պետական եկամուտների  կոմիտեն» բառերով, իսկ «3-րդ կետի 1-ին ենթակետից, 4-րդ և 9-րդ կետերից հանել «Հայաստանի Հանրապետության կառավարությանն առընթեր» բառերը:»:
3) Որոշման հավելվածի 6-րդ կետը շարադրել հետևյալ խմբագրությամբ․
«6. Հայաստանի Հանրապետության պետական եկամուտների կոմիտեի կողմից ստեղծված կամ կառավարվող հարկ վճարողների տեղեկատվական համակարգից տրամադրվում է հարկ վճարողի անձնական հաշվի քարտում, ինչպես նաև հարկային հաշվարկներում (հաշվետվություններում) ներառված տեղեկատվությունը։  Սույն կետով սահմանված տեղեկատվության հայցման և տրամադրման ձևաչափի և տեխնիկածրագրային միջոցների կիրառման հետ կապված հարաբերությունները կարգավորվում են Հայաստանի Հանրապետության պետական եկամուտների կոմիտեի և  վարկային բյուրոյի միջև կնքված պայմանագրով։»։
2. Հանձնարարել  Հայաստանի Հանրապետության պետական եկամուտների կոմիտեի նախագահին սույն որոշումն ուժի մեջ մտնելուց հետո մեկ ամսվա ընթացքում Հայաստանի Հանրապետության տարածքում գործող վարկային բյուրոյի՝ «ԱՔՌԱ Քրեդիտ Ռեփորթինգ» ՓԲԸ-ի հետ կնքել Որոշման հավելվածի 6-րդ կետով սահմանված պայմանագիրը։
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։
Հայաստանի Հանրապետության 
              Վարչապետ՝ 	       Ն․ Փաշինյան

1. Իրավական ակտի ընդունման անհրաժեշտությունը (նպատակը).  
Նախագծի նպատակն է ընդլայնել հարկ վճարող անձանց հարկային պարտավորությունների վերաբերյալ ՀՀ ՊԵԿ-ի կողմից վարկային բյուրոյին տրամադրվող տվյալների շրջանակը։ Տվյալների ընդլայնումը հնարավորություն կընձեռնի վարկատուներին ստանալ վարկավորման գործընթացի համար անհրաժեշտ ողջ տեղեկատվությունը մեկ աղբյուրից․ վարկային բյուրոյին կստացվի թե՛ վարկային պատմության մասին տեղեկատվություն, թե՛ հարկային հաշվետվություններում առկա տեղեկատվությունը՝ նպաստելով վարկավորման գործընթացի արագացմանը։ Վարկավորման գործընթացի արդյունավետության բարձրացումը կնպաստի ոչ միայն ֆինանսական համակարգի կայունությանը, այլև կընձեռի վարկավորման նոր հնարավորություններ հատկապես մանր և միջին բիզնեսին։
1. Կարգավորվող հարաբերությունների ներկա վիճակը և առկա խնդիրները. 
 Ներկա իրավակարգավորումների շրջանակում ստացվող տեղեկատվությունը ամբողջական չէ, ինչի արդյունքում հաճախորդները ստիպված են լինում դիմել ՀՀ ՊԵԿ և ստացված տեղեկատվությունը առձեռն  փոխանցել վարկատու կազմակերպությանը։ Արդյունքում, երկարում է վարկավորման գործընթացը և դրա գծով կատարվում են հավելադիր գործողություններ։ Օրինակ՝ վարկատու կազմակերպությունները պահանջում են ներկայացնելու կազմակերպությունների շահութահարկի մեծությունը, աշխատավարձի ֆոնդը, աշխատակիցների քանակը, կրեդիտորական պարտքը, իրացման շրջանառությունը և այլ տեղեկություններ։ Հաշվի առնելով այն հանգամանքը, որ տեխնիկածրագրային ապահովման միջոցը ներառում է մոտավորապես 70-ից ավել դաշտ, ուստի Նախագծով  ամբողջական չի սահմանվել այդ դաշտերը (ներառվող տեղեկատվությունը), ուստի դրանք սահմանվելու են պայմանագրով։ 
3․ Առկա խնդիրների առաջարկվող լուծումները.
Որպես լուծում առաջարկվում է ընդլայնել ստացվող տվյալների շրջանակը։








4․Կարգավորման առարկան․
Նախագծով առաջարկվում է ընդլայնել հարկ վճարող անձանց մասին վարկային բյուրոյին տրամադրվող տեղեկատվության շրջանակը, որը հնարավորություն կընձեռնի դյուրինացնել վարկավորման գործընթացը՝ ավելացնելով վարկավորման ծավալները և միաժամանակ զսպելով հնարավոր ռիսկերը։

5․ Նախագծի մշակման գործընթացում ներգրավված ինստիտուտները և անձինք
Նախագծի կազմմանը մասնակցել են Հայաստանի Հանրապետության կենտրոնական բանկը և ՀՀ պետական եկամուտների կոմիտեն:
6․ Իրավական ակտի կիրառման դեպքում ակնկալվող արդյունքը
Նախագծի ընդունմամբ ակնկալվում է դյուրինացնել վարկավորման գործընթացը, ապահովել տեղեկատվության ինքնաշխատ շարժ,  ավելացնել վարկավորման ծավալները և ապահովել որակապես նոր վարկային պրոդուկտների կիրառումը ֆինանսական ոլորտում։































ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 30-Ի ԹԻՎ 979 Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության 2011 թվականի հունիսի 30-ի թիվ 979 Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն առկա չէ:  


































ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 30-Ի ԹԻՎ 979 Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ  

<<Հայաստանի Հանրապետության կառավարության 2011 թվականի հունիսի 30-ի թիվ 979 Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:




